
Yesusdi Galilea tara neitamai dinin, mutu si Kana mutu 
beudi, dakunmaipane, weneri tumi konum kupupa, 
amutu nesaladi ner dona tep kalemai. Sun kalemai 
atida, Yesus er nin cap kikiman kunmai. 



Akalemna deiyo nengdi, Yesus cap, erdi wepra deiamu 
neng cap tep, “Sun ton jeryaso,” pepra konum peipya 
tep, sun cap akatipu, ner dona tep kalepmai ati 
kunmai. 



Ner dona tep kalenmai nesala yumadi, kange deipra 
jen cap, kange yawaramne me, anggur me cap 
jenmaipane, akati ketenepmai anggur me yuma gawal 
dakra jepropipa, gum kupu. Gum kupupa, Yesus er 
nindi Yesus tep pepu. “Anesala sun kange yawaramre 
anggur meda konum jepropmangpa, gum kupre.” 



“Ton cap men keteneipmange,” pepu. Upepupa, er 
nindi, akati pel melimna neng tep, “Yesusdi pepser 
upupu, adipapu gekepra kupkurume,” pepu.



Aila me mau damai kupmaua cadi, 
Yesusdi akati pel melimna nesala tep 
upepu. “Tali me sisa gwepra, ame mau 
yuma dingdongopkurume,” pepu. 
Upeputopu, anengdi me weika di gwepra,
                     nangantan bari ila me mau
                     yuma dikdongopi. 



Konum dikdongopipa, Yesusdi aneng tep 
upepu. “Ukuda ame mau pumbon di 
ukutaru akupmau me gwepra, ner dona 
tep kalemna deiyo ngebo tep 
karerberume,” pepupa, aupu peiputopu 
kupi.



Kalemna deiyo ngebodi amokon dopra jepetepu. 
Amokonda, arup taru tali me kupmau dinin, ukuda 
Yesusdi ame dopra, anggur 
me kange yawaramrenge 
konum ketekeipupa, 
anggur me kupu. 



Kalemna deiyo ngebodi, ‘Ame, anggur meda, ame 
mau di duyanmanenge’ tenen, men kael kepu dinin, 
akati pel melipra dorami 
nengpuda, sundi 
gwepmaiya tep, sun kael 
kepi. Akati deiyo ngebodi, 
tali mankau kange 
doupra, jepetepupa, 
ameda pio telep 
kupka tep, lukdau. 
Lukdaudi, ner 
dopkou ngebo 
upupupa, 
yau. 



Yaupa, kalemna deiyo ngebodi pepu. “Kao, amutu 
kunup keca kan kaele. Kalemna kalemnup taru 
yumada, menmena taru pio 
telep anggur me 
karepmepepa, nun kayapu 
weika di konum 
jepmengepa, konum 
boupyopda, amenda taru 
yambul 
telepnge 
karenupe.” 



“Ukunup dinino, kanda pio telepnge mawapu 
deipmamum dinin, ukutarupuda pio telepnge 
karepmasereme. Ukutaru 
jepkup ngeda pio telepe,” 
pepu.



Yesusdi tali me sisa dopra, pio telep anggur me, kange 
yawaramrenge ketekeipu ngeda, ada 
menmena nimi men kupmanto 
pel dopu. 



Apel dopunge deiyoda, ‘Angebo Allah er puto deiki di 
pel dorure, tenepkamnenge,’ tenepudi, 
apel nimi men kupmantonge 
dopu. 



Atep, Galilea tara neitamai Kana mutu di apel dopka 
deiki di, er ila mambul kupunge cap, pio 
telep kupunge cap, katuai 
kupra deipseue. Tonda, 
ukupupa, erdi wepra deipu 
neng epidi, er Yesus tep, 
ila di teka tenepidi, sun 
                       kange 
                        dipru er 
                        deikipu 
                         deipi.



Yesusdi upepu dingeda, banmauanen, 
Peterus ati bena weku. Akati wekudi, 
Peterus er yamal ner ila nong bupu pu 
jenmaupa, mapmaua epu. 



Epudi, aner er buru deiki Yesus buru deipupa, ila nong 
bupu pu jenmauada, adipapu gum kupu. Pu gum 
kupupa, aner amapmauai di bukrouopda, Yesus cap, 
er melimna neng cap, sun jen keca keteneipu. 



Atumipu dinin, 
keteng konum weku 
taruda, amutu 
nesaladi pu jeramu 
nesala cap, isok 
taleramu nesala cap, 
weike dopra Yesus 
damai duyakanmai. 
Duyakanmaipa, 
Kapernaum mutu 
ati arum domyai 
kurami neng, 
Simon ati buplan 
dam, weika di 
bulupra wengyai. 



Bulupra wengmaipa, Yesusdi, aneng sun pu 
jeramunge, pu yala weik kwetepu. Tonda, Yesusdi 
isok-isok weike nesala taleamngada, aisok yuma 
enepra dokotepu dinin, aisok yumada, er Yesus konum 
kael keami. Atep, Yesusda, ‘Aisokdi ne kune keca 
katuai lap pepnenunge,’ tenepu. 



Tonda, sundi, ‘Yesusda, Allah er Mi Sisa akonum 
yanmare,’ pepra, ‘Katuai di pepnenung,’ tenepu. 
Utenepka cadi, Yesusdi aisok-isok yuma tep, “Sun upu 
dimpepso,” pepupa, aisok yumadi upu men pepmanto 
kupi.



Sunda, Yesus er pel doramunge gekeramya tep, ‘Er 
pere upu gekena cap, pu jeramserenge kwetena cap, 
isok dipru taleamre nesala enemna cap, kupkamser’ 
tenen, yai. Yesusdi 
nesala taleami 
isok-isok enemna 
cap, pu jeramu 
nesala kwetena cap, 
kunmaupa, yuk 
nesala yumadi, 
‘Yesus er nong ton 
taleptepe’ tenen, 
koudanmaidi, 
talerbuntumai. 



Ukunmaiyada, Allah er puto weike karepupa, Yesus 
aputo deiki di nimi kwetenmaua tep, kunmai. 



Peteremau taruda, nimi ton nong yuma meiyal semupa 
men embenmanto ngeboda, dumbari nengdi pela co 
deiki doupra baya duyai. 



Nimi weik wekmaiya di, buplan dam 
dekpepmaua tep, Yesus damai men 
dubenmanto kupu. 



Ukupka tep, akati arum deiki 
welepidi, Yesus bukmau dumsisipu, 
arum sirikrapidi, pela co cap, angebo 
cap talepra, ati arum deiki di tapnenep 
banmaiyanen, Yesus peteremauai apu 
deipdongopi. 



Sunda, ‘Yesusdi angebo 
kweteptue’ tenen, 
ukunmanga deiki di, 
Yesusda, ‘Ne tep 
tek sisi teka 
tenepmanenge,’ 
tenen, kael kepudi, 
angebo tep men 
kwetepu taru di, 
ameiyal semu 
ngebo tep pepu. 



“Ne mio, kan mali tenemem 
keca cap, mali kumem keca 
cap, konum 
kaukepmakendi, kan mali 
kumem keca yuma 
konum gum kupra 
deipmakene,” pepu. 
Upepudi, ameiyal 
semu ngebo tep 
aupu pepu. “Kanda, 
tekromemdi kan ason 
dopra, kan ati tamupra 
berume pepkene,” 
pepu. 



Yesusdi aupu pepupa, sun banmaiyanen, 
Galilea mokon pirman bei dingeda, 
Yesus cap, er upu gekepra 
melipra embarami neng cap, 
gapung co deiki wekra 
bungbei. 



Mokon deiki banmaipane, ila mungna dato-dato di 
mukupa, me longteng-longteng 
penmaudi, gapung co pumbon 
me wekudi, mokon deipu. Sun 
gapung co dopra mokon 
pumbon wekronmanto 
kunmau. Ange yuma 
ukunmau taruda, 
Yesus mapnapu 
                 kupmau. 



Upepipa, Yesusdi tamupra pepu. “Sun warya tep kwar 
danmarum do? Ne tep meteka dipu teka 
tenepmaneruma deiki di kunmarume,” pepu. Yesus 
upepu dingeda, bukra amungna mungmaua 
cap, mokon longteng-longteng 
penmaua cap tep, “Dim pepo,” 
pepra upu seku. Upu 
seku pangeda, ataru 
dipapu amokon 
longteng-longteng 
penmaunge cap, ila mungna 
mungmaua cap, adipapu 
dimpepudi, telep kupu. 



Ukupupa, Yesus er melimna nengdi, akupunge 
epidi, sun kwar weik kupupa, asimdanmaidi lolomai. 
“Uo, Yesusda, wareto ngebo kurur do? Ila mungna 
pe, mokon longteng-longteng penmaunge yuma 
peda, er upu pepupa, er 
penmaua utopu gekepra 
dimpepmare,” pepi.



40 60

Allahdi teka tenena nesala yuma tep,   
     gam pio kupra deipkamsera deiyoda   
 pepkusene. Ada, Allahdi nesala ban-ban 
     yuma tep, bicau teneamseudi, dipru 
       weika di kareamseua tep, er Mi 
          Sisa tenpupu kuramu dinin, 
            tuai nesala lyemna tep 
                    karepseue. 



40 60

Ada, ‘Ware nesala do yuma, er Mi Sisa 
tep, teka tenepmengopda, pio men 

depkameng dinin, gam kuna deiyo keca 
karepnepa, pio gam kunkameng’ 

tenen, er mi tenpu karepseue.



Roma 3:23 Nesala ban-ban yumada utotopu kunupe. Allah 
er tenpupuda mali keca tenpu pe men kuredi, pio 
dumsisipu kuretopu men kunupe. Nunda er upu 

yaniptapmepedi malipu kunupe. Allah pio telep kupra 
kuretopu, men kunupe. Nunda dumsisi men kupmanto 
nesala kunupe. Atep tuai mutu kupe nesala yumada 

kikiman utopu lyemserure.

Roma 6:23 Angeda tali men pepsene. Deiyoda pepkusene. 
Ada, nundi menenga keca dorona tep, pel dopmepepa, sun 

pel deiyo nengdi menenga keca, co bo karesenungtopu, 
mali kun kecapu tenepra, pio malipu kupbaramepyopda, 

sirya taruda depkamepe. Depmepyopda, Allah cap kikiman 
pio men kunkamepe. Dinino, Allah bicau teneseredi, er 
kange dipu tali karesere kecada, pepkusene. Ada, nun 
Deiyo Ngebo Yesus Kristus cap, dipru dukdongopseua 

deiki di, sirya taruda gam bukra deipserepa, Allah cap pio 
gam kunkamepe.



Ibrani 9:27 Uda, Allahdi nimi tuai nesala yuma 
teneamseutopu kunkamepe. Ada, gam kuramepyanen, 
tenpu taru di konum depmepyopda, amendada, Allahdi, 

nun tuai nesala yuma tep, “Ange telepe, ange mali,” pepra 
upu lepsisikra bokeipseredi, wenepkamsere. 

Efesus 2:8,9 Allah er kange dipapu lyepseue 
pepmasenada, tali tep men pepsene. Deiyoda ake. Sundi 
Allah tep, konum teka tenepruma deiki di, Allah er kange 
deiki dipapu lyemserure. Angeda, sun telep pel dopra, 

dumsisi kuruma deiki di men lyemserure. Ange pio gum 
dinin, Allah er kange dipapu bicau tenepseudi, lyepseue. Er 

kange dipapu lyemserurada, ‘Mesum dipapu teka tenena 
deiyo keca karenepa, anesaladi teka tenepnetenge’ tenen, 

karepseudi, kange deipra lyepseue. Ange utopu 
ton tupa kuserure. 



Nunda telep pel doramupka deiki di men lyepseua tep, 
ware ngebo do yuma, sundi, “Gume, ne telep pel doramsa 

deiki di, Allahdi lyepneue,” pepra gemena upu men 
peptenge. Ada men pepmanto keca tepa. 

Roma 10:9,10 Aupuda, pepkusene. Ada, sun pe upu deiki 
cap, sun pe sipyal deiki cap dipapu, “Yesusda tek sisi nun 

Ila Deiyo Ngebo kurure,” pepra, tenimtona gum dipapu, 
katuai di pepmum dinin, sun kange dipru neitamai di, 

‘Yesus konum depu dinin, Allahdi Yesus tep tek sisi ka 
tamupra gam bukra deipu’ tenen, teka tenepmumnyopda, 
konuma, tek sisi Allahdi lyepkamsere. Angeda tali tep men 

pepsene. Gume. Deiyoda ake. Ada, sun kange dipru 
neitamai teka tenepmumnyopda, Allahdi sun tep, “Sunda 

dumsisi nesala kununge,” pepra, er kange 
dipapu telep kemdiserure. 



Tonda, sun pe upu deiki cap, sun pe sipyal deiki capdi, 
“Yesusda nun Deiyo Ngebo kuserure,” pepra nimi gekenai 

di, katuai pepmumnyopda, Allahdi lyemdoserure. 

Yohanes 3:16,17 Allahdi teka tenena nesala yuma tep, 
gam pio kupra deipkamsera deiyoda pepkusene. Ada, 

Allahdi nesala ban-ban yuma tep, bicau teneamseudi, dipru 
weika di kareamseua tep, er Mi Sisa tenpupu kuramu dinin, 

tuai nesala lyemna tep karepseue. Ada, ‘Ware nesala do 
yuma, er Mi Sisa tep, teka tenepmengopda, pio men 

depkameng dinin, gam kuna deiyo keca karepnepa, pio 
gam kunkameng’ tenen, er mi tenpu karepseue.

Angeda tali tep men pepsene. Allahdi er Mi Sisa dopra, tuai 
nesala kunupai dokotepseua deiyoda, ‘Erdi tuai 

nesala yuma tep, wenepra poptapkamre’ 
tenen, men dokotepseue. 



Ange gum dinin, Allahdi, ‘Ne Mi dokotepnepa, nimidi er tep 
teka tenepmenga deiki di, nesala ban-ban yuma neitamai 
di nesala weik lyepkamne,’ teneamudi er mida, tuai nesala 

kunupai dokotepupa, nun damai yaue.

1 Yohanes 5:11-13 Allahdi er Mi Sisa tep, lap pepra 
karepseu upuda ake. Allahdi pio gam kuna deiyo keca 
konum karepsue. Agam kuna deiyo kecada, er Mi Sisa 

Yesus deiki dipu kareserure. Allah er Mi Sisa Yesus teka 
tenepra talere ngeboda, gam pio kunkamre. Allah er Mi 

Sisa Yesus teka tenena gum di, Yesus men talere 
ngeboda, gam pio men kunkamre. Ato ngeboda, nong yopu 
kurura tep, Yesus er cap kikiman gam men kunkamrenge.

Uda sunda, ‘Allah er Mi Sisa teka’ tenen, talepra kurum 
nesalada, ‘E, nunda tek sisi gam pio kunkamepe’ tenen, 
‘Kange bongtona gum di, tek sisi kael keprumudi, dipru 

dimpepra kunkamrum’ tenen, ne Yohanesdi sun 
tep, aupu sekeipsene. 

